
2017ko urrian zehar LANBIDEko bulegoetan 1.990 langabe gutxiago erregistratu dira. Horrek 

esan nahi du jaitsiera balore erlatiboetan %1,51koa izan dela, eta 130.056 langabe daudela. 

Azken hilabeteko bilakaera positiboa da nahiz eta murrizketaren erritmoa ez izan aurreko urte-

koa (2.935ko jaitsiera). Azken urteetan soilik 2006an, 2015ean eta 2016an izan ziren langabetu 

kopuruan murrizketak. Gainontzeko urteetan hazkundeak izan ziren. Azken hamarkadako biga-

rren hilabete onena da.  

 

Urte arteko eboluzioari dagokionez, 11.125 pertsonetan murrizten da langabezia. Hilabete 

honetan ere urte arteko murrizketaren erritmoa apaltzen doa.  

 

  S E X U A  

Azken hilabetean langabezia gehiago jaitsi da emakumezkoen artean gizonezkoen artean 

baino. Lehenengoen artean %1,76 jaitsi da eta bigarrengoen artean %1,18. Urtearteko saldoari 

dagokionez, gizonen artean %10,76 murriztu da, eta emakumeen artean, berriz, %5,52 soilik. 

Gaur egun langabeen  %56,42 emakumeak dira. Krisia hasi zenean, aldiz, langabe kopurua ber-

dintsua zen bi sexuetan, gizonezkoen artean  langabezia orain baino handiagoa zen eta. Gizo-

nezkoen artean krisiaren eragina handiago izan zen, baina talde hau errekuperazio ahalmen 

handiago erakusten ari da. 

Erregistratutako langabetuen urte arteko saldoaren 
bilakaera

  A D I N A  

Azken hilabete honetan langabezia adin tarte guztietan murriztu da. Murrizketa handiena 25 

eta 44 urteko pertsonen artean izan da. Urte arteko saldoan korrelazio handia ikusten da lan-

gabeziaren jaitsieraren eta langabezian dauden lan eskatzaileen adinaren artean. Langabeen ia 

erdiak 44 urte baino gehiago ditu, laurden batek ez ditu 35 urte baino gehiago eta beste laur-

denak 35 eta 44 urteen artean kokatzen dira. Langabeak zenbat eta zaharragoak izan orduan 

eta zailtasun handiagoak dituzte laneratzeko. Ekonomia, egun, hobetzen ari bada ere, egitu-

razko langabezia handia utziko du krisiak langabe zaharrenen artean. 

  J A R D U E R A  E K O N O M I K O A  

Urrian zehar lehen sektorean langabezia hazi egin da, eta beste 3 sektoreetan, aldiz, murriztu, 

baita aurretik lan esperientziarik izan ez dutenen artean ere. Zerbitzu sektorean 1.645 pertso-

netan murriztu da langabezia, eraikuntzan 272 pertsonetan eta industrian 218n. Aurretik en-

plegurik izan ez dutenen artean 264 pertsonetan murriztu da. Balore erlatiboetan eta aurreko 

urteko datuarekin alderatuz eraikuntza sektoreko murrizketa nabarmentzen da, %17,1eko 

jaitsiera, baita industria sektorekoa (%9,5eko jaitsiera) eta zerbitzu sektorekoa (%6,6ko jaitsi-

era) ere.  

Datuak zehatzago aztertuta, langabezia jaitsiera handiena izan duen jarduera hezkuntza izan 

da 770 langabetu gutxiagorekin; eskola urtearen hasierarekin opor epealdian langabeziara joan 

ziren pertsonen lan merkaturako itzulerak jarraitzen du. Jaitsiera nabarmenak izan dituzten 

beste jarduerak ondorengoak izan dira: enpleguarekin erlazionatutako jarduerak (-195), erai-

kuntza espezializatuko jarduerak (-164), kirol eta aisialdi jarduerak (-129), handizkako merkata-

ritza (-116) eta  elkartze-jarduerak (-113). Urrian langabeziaren igoeragatik nabarmentzen di-

ren jarduerak hauek dira: nekazaritza eta abeltzaintza (+416), txikizkako merkataritza (+122), 

osasun jarduerak (+83) eta etxeak langile enplegatzaile gisa (+70). 

  L A N G A B E Z I A R E N  I R A U P E N A  

Hilabete honetan, epe luzeko langabezia (-1.277) gehiago murriztu da epe laburrekoa (-713) 

baino. Urte osoari begiratuz gero ere, ikusten da jaitsiera handiagoa izan dela epe luzeko lan-

gabeen artean. Ekonomiaren susperraldia, bada, aukerak eskaintzen ari da  langabe kronifika-

tuenei.  

   L A N G A B E T U E N  K O K A P E N  G E O G R A F I K O A  

Azken hilabetean langabezia Bizkaian murriztu da gehien, 1.246 langabe gutxiago (%1,6eko 

jaitsiera). Gipuzkoan %1,4 murriztu da, 501 langabe gutxiago, eta Araban %1,1eko murrizketa 

erregistratu da, 243 langabe gutxiago.  

Urte arteko saldoari erreparatuz Gipuzkoak erregistratu du eboluzio onena %10,4ko jaitsiera-

rekin, Bizkaiak jarraitzen dio %7ko jaitsierarekin; Araban %6,6 murriztu. Erregistratuko langa-

bezia indizea Gipuzkoan %10koa da, Bizkaian eta Araban nabarmen altuago da, %13,6 eta 

%13,1 hurrenez hurren.  

Hiriburuak aztertuta, ikusten da Bilbon jaitsi dela gehien langabezia, azken hilean 543 langabe 

gutxiago zenbatu dira-eta. Vitoria-Gasteizen, berriz, 342 langabe gutxiago daude, eta Donos-

tian, azkenik, 42 gutxiago. Beste eskualde hauetan ere behera egin du langabeziak urrian:  Ez-

ker Eskualdea (-279), Durangaldea (-130), Oarsoaldea (-105) eta Gobela (-96).  

  L A N G A B E Z I A - P R E S T A Z I O A  

2017ko urrian 37.520 langabek  kobratu dute langabezia-prestazioaren bat, hau da, aurreko 

hilean baino 686 langabe gutxiagok. Langabeen %28,8k du gizarte-prestazio hori jasotzeko 

eskubidea. 21.354 langabek jasotzen dute ordaindutakoaren araberako prestazioa, hau da, 

langabeen %16,4 dira horiek. 16.166 langabek (%12,4), berriz, langabeziagatiko prestazioa 

jasotzen dute.  

Aurreko hilarekin alderatuz, langabeziagatiko estaldura-tasak 0,08 puntu murriztu da, eta 0,2 

aurreko urtearekin alderatuz.  

  I K A S K E T A  M A I L A  

Langabeen  %61,6k (80.171 lagun), oinarrizko ikasketak ditu, gehienez ere. Azken hilean, oina-

rrizko prestakuntza dutenen artean, 212 langabetu gutxiago erregistratu dira. Talde horretan 

%7,9 jaitsi da langabezia azken urtean.  

Batxilergo-titulua duten pertsonak langabeen %8,5 dira. Talde horretan %3,1 jaitsi da langa-

bezia azken hilean, eta azken urtean %8,15. 

Lanbide-heziketa ikasi eta langabezian dauden lagunak 22.426 dira, hau da, langabeen %17,2. 

Talde hau urrian zehar %0,78 murriztu da, eta azken urtean %8,26 murriztu da, gehien mu-

rriztu den taldea izanik. 

Azkenik, langabeen %12,6k (16.340 lagun), egin ditu unibertsitateko ikasketak. Ikasketa maila 

hau dutenen artean %7,09 murriztu da langabezia azken hilabetean eta %7,14 azken urtean.  

  J A T O R R I A  

Langabeen %16 (20.868 lagun), atzerritarrak dira. Irailarekin alderatuta, ikusten da langabezia 

hazi dela atzerritarren artean, %1,48, eta bertakoen artean %2,06 murrizten da. 

Langabe atzerritarren %37a Afrika iparraldekoak dira, %20,2 Latinoamerikatik datoz, %19,7a 

Europako Esparru Ekonomikotik, %14,8a Saharaz hegoaldeko Afrikatik, eta %5,3, azkenik, Asia-

tik. 

  K O N P A R A K E T A  E S T A T U K O  D A T U E K I N  

Estatuan 56.744 langabe gehiago daude. Horrek esan nahi du langabezia %1,67 hazi dela eta 

orain, guztira, 3.467.026 langabe daudela erregistratuta; EAEn, aldiz, %1,51 murriztu da. Lehen 

sektore eta turismo sektore indartsua duten EAEren mugakide diren autonomia-erkidegoetan 

langabezia hazi egin da; Errioxan %7,09 hazi da, Kantabrian %3,83 edo Gaztela eta Leonen 

%3,17; Nafarroan ere hazi da baina modu apalean, %0,07. Katalunian %3,67 hazi da, eta Madri-

len, berriz, %0,08.  

Lan-eskatzaile langabeak 2017ko urrian 

 
 

urr-2017 ira-2017 Saldoa Bil % 
SEXUA:     
GIZONEZKOAK 56.678 57.354 -676 -1,18 
EMAKUMEZKOAK 73.378 74.692 -1.314 -1,76 
25 URTEZ AZPIKOAK:         
GUZTIRA 7.492 7.653 -161 -2,10 
GIZONEZKOAK 3.596 3.651 -55 -1,51 
EMAKUMEZKOAK 3.896 4.002 -106 -2,65 
25-44 URTE:         
GUZTIRA 58.565 59.783 -1.218 -2,04 
GIZONEZKOAK 24.754 25.159 -405 -1,61 
EMAKUMEZKOAK 33.811 34.624 -813 -2,35 
45 URTEZ GORAKOAK:         
GUZTIRA 63.999 64.610 -611 -0,95 
GIZONEZKOAK 28.328 28.544 -216 -0,76 
EMAKUMEZKOAK 35.671 36.066 -395 -1,10 

     SEKTOREA:   
  

  
NEKAZARITZA ETA ARRANTZA 3.071 2.662 409 15,36 
INDUSTRIA 15.846 16.064 -218 -1,36 
ERAIKUNTZA 10.651 10.923 -272 -2,49 
ZERBITZUAK 85.514 87.159 -1.645 -1,89 
AURREKO ENPLEGURIK GABE 14.974 15.238 -264 -1,73 
     
LURRALDE HISTORIKOA:         
ARABA 21.211 21.454 -243 -1,13 
BIZKAIA 74.524 75.770 -1.246 -1,64 
GIPUZKOA 34.321 34.822 -501 -1,44 
EAE 130.056 132.046 -1.990 -1,51 

       

 
Langa-
betuak 

Erregistra-
tutako 
langabezia 
indizea 

Aurreko hilabetea Aurreko urtea 

 
Saldoa Bil % Saldoa Bil % 

Bidasoa Behera 4.361 11,8% -82 -1,85 -558 -11,34 
Oarsoaldea 3.847 11,1% -105 -2,66 -428 -10,01 
Donostia-S.Seb. 8.500 9,6% -42 -0,49 -661 -7,22 
Donost.Mendebaldea 3.453 9,9% -58 -1,65 -378 -9,87 
Tolosaldea 2.289 10,1% -58 -2,47 -312 -12,00 

Urola Erdia 1.428 9,7% -16 -1,11 -257 -15,25 
Goiherri 1.785 8,8% -56 -3,04 -220 -10,97 
Deba Garaia 2.587 8,6% -21 -0,81 -507 -16,39 
Deba Behera 3.087 12,0% -67 -2,12 -286 -8,48 
Urola Garaia 1.204 10,3% -37 -2,98 -189 -13,57 
Urola Kosta 1.780 8,3% 41 2,36 -201 -10,15 

GIPUZKOA 34.321 10,0% -501 -1,44 -3.997 -10,43 
Vitoria-Gasteiz 16.592 13,6% -342 -2,02 -1.102 -6,23 
Aialako Ibarra 2.442 13,3% -37 -1,49 -316 -11,46 
Arabar Errioxa 813 15,0% 156 23,74 42 5,45 
Arabako lautada 736 10,1% -31 -4,04 -98 -11,75 
Gorbeia inguruak 262 5,7% -11 -4,03 -38 -12,67 
Arabako Ibarrak 404 8,3% -9 -2,18 -35 -7,97 
Arabako Mendialdea 137 9,4% 13 10,48 11 8,73 

ARABA 21.211 13,1% -243 -1,13 -1.486 -6,55 
Gobela 5.417 10,5% -96 -1,74 -305 -5,33 
Txorierri 2.494 11,2% -1 -0,04 -239 -8,74 
Uribealdea 3.218 9,8% -24 -0,74 -371 -10,34 
Durangaldea 3.522 9,7% -130 -3,56 -305 -7,97 
Busturialdea 2.380 11,0% -26 -1,08 -201 -7,79 
Lea-Artibai 992 8,2% -14 -1,39 -97 -8,91 
Enkarterriak 2.436 15,7% -7 -0,29 -151 -5,84 
Arratia-Zornotza 1.575 9,3% -13 -0,82 -223 -12,40 
Arratia-Nerbioi 1.513 11,8% -11 -0,72 -132 -8,02 
Bilbo 25.856 15,7% -543 -2,06 -1.626 -5,92 
Ezkerraldea 19.789 16,2% -279 -1,39 -1.448 -6,82 
Ibaizabal 5.157 13,2% -84 -1,60 -494 -8,74 

BIZKAIA 74.524 13,6% -1.246 -1,64 -5.642 -7,04 

EAE 130.056 12,3% -1.990 -1,51 -11.125 -7,88 

 


